
ISUMAQATIGIISSUT 

Naalakkersuisut aamma Sulinermik Inuussutissarsiuteqartut 

Kattuffiata akornanni Portørredderet Portørillu qaammammusiallit 

nal. akunnermusiallillu pillugit isumaqatigiissutaat 

 

Isumaqatigiissummi uani pineqarput portørredderit, Portørillu 

Kalaallit Nunaanni Namminersorlutik Oqartussani qaammammusiaqar-

tillugit atorfinitsinneqartut, isumaqatigiissutinullu allanut 

attuumassuteqanngitsut. 

 

Sulinermik Inuussutissarsiuteqartut Kattuffiat isumaqatigiissummi 

taagorneqarpoq SIK.  

Kapitali 1 

Isumaqatigiissummi pineqartut 

§ 1 

Isumaqatigiissummi pineqartut 

Isumaqatigiissummi uani pineqarput portørredderit, Portørillu Ka-

laallit Nunaanni Peqqinnissaqarfimmi qaammammusiaqartillugit ator-

finitsinneqartut, isumaqatigiissutinullu allanut attuumassuteqan-

ngitsut. 

 

§ 2 

Portørit akunnermusiallit 

Akunnermusiaqarluni sulisoq atorfeqavinnissaq siunertarinagu, kisi-

annili sulinngiffeqartoqartillugu, napparsimasoqarnerani assigi-

saannilu taartissatut imaluunnit qaammatit pingasut inorlugit si-

visussusilimmik allamik suliaqarallarnissamut sulisussarsiarineqar-

tut, nal. akunnermusialerlugit aningaasarsitinneqartassapput. Qaam-

matit pingasut sinnerlugit sulereernermi pineqartoq qaammammusiaqa-

lersinneqassaaq, taamaattorli sulisartup kissatigiguniuk nalunaa-

quttap akunnermusiaqaannarsinnaavoq.  

 

Imm. 2. Nal.akunnermusiaq pineqartup ukiut suliffii tunngavigalugit 

§§ 6, 7 aamma 8 naapertorlugu qaammammusiaritinneqartup 1/173,33-

erivai. Pigaartuunermi, unnukkorsiorluni aamma unnuarsiorluni kii-

salu arfininngornikkut aamma sapaatini sulinerni §§ 13 aamma 21-mut 

isumaqatigiissummi aalajangersakkat atuutsinneqarput. 

 

Imm. 3. Nal. akunnermusialittut sulisut, sulinerat siumut nalunaa-

ruteqaqqaarani atorunnaarsinneqarsinnaavoq.  

 

Imm. 4. Portørit nal. akunnermusiallit isumaqatigiissummi §§ 6, 7 

aamma 8-mi skalat malillugit ukiut suliffiit qaffakkiartortarneri 

naapertorlugit inissinneqassapput. Portør-it nal. akunnermusiaqar-

nermik nalaani ukiut suliffiit qaffakkiartortarnerinik pissarsisin-

naanngillat. 

Imm. 5. Suliffiup sivisussusianut aamma qaangiuttoornernut il. il.  

aalajangersakkat portørit qaammammusialinnut atuuttut atuutsin-

neqassapput. 

 

Imm. 6. Portørit nal. akunnermusiallit akeqanngitsumik sullise-

qartinneqassapput.    

 

Imm. 7. Portørit nal. akunnermusiallit ullut 6-it ingerlanerranni  

akissarsiaqaratik ullormi ataatsimi sulinngiffeqarsinnaatitaapput;  

taamaattoq ulloq sulinngiffissaq suliffimmi pissutsit patsi-

saatillugit allamut nuutsinneqarsinnaavoq, soorlu assersuutigalugu 

unnukkut aamma unnuarsiorluni sulinerit patsisigalugit. 

 

Imm. 8. Portørit nal. akunnermusiallit akissarsiffissaat ullunut 

14-inut naatsorsorneqartassaaq, ataasinngornermiit sapaatit 

akunnerisa marluk naaneranni sapaat ilanngullugu. 

 

Imm. 9. Portørit nal. akunnermusiallit feriernersiutissaattut akis-

sarsiaasa 12½ %-iattut annertutigisut katersorneqartarput. 

 

Imm. 10. Portørinut nal. akunnermusialinnut aalajangersakkat §§ 17, 

49 aamma 51-mittut atuutsinneqarput. 

 

§ 3 

Atorfinitsitsinermi 

Isumaqatigiissut una tunngavigalugu atorfinitsitsinermi, ator-fe-

qarnermut isumaqatigiissutip assinga SIK-p mail-ianut TR_SIK@sik.gl 

nassiunneqassaaq. 

 

mailto:TR_SIK@sik.gl

Kapitali 2 

Piffissaq Suliffiusoq 

§ 4 

Piffissaq suliffik 

Isumaqatigiissummi § 6, 7 aamma 8-mi tunngaviusumik akissaatit aala-

jangersakkat malissagaanni ulloq naallugu sulisuusariaqarpoq, tassa 

sapaatit akunneranut nal. ak. 40-t. 

 

Kapitali 3 

Piffissap ilaannaani atorfeqarneq 

§ 5 

Piffissap ilaannaanut atorfinitsinneqartut 

Sulisut piffissap ilaannaani sulisussatut sulilersinneqartut, qaam-

mammut akissarsiaqartinneqassapput piffissamut qanoq sivisutigisu-

mik sulisarnerat naapertorlugu. 

 

Imm. 2 Piffissap ilaannaanni sulisussamik sulilersitsinermi imm. 1 

najoqqutaralugu pissutsit assigiinngitsut pissutigalugit, isumaqa-

tigiissuteqartut akornanni atugassarititaasut pillugit aaliangiiso-

qartassaaq. 

 

Imm. 3. Suliffiup sulivisussusianik allanngortitsineq, tassungalugu 

ilaalluni piffissap ilaannaa sulisup sulileqqaarnerni isumaqatigiis-

sutigineqartumut naleqqiullugu sivisuitsuigallarneq. Ullunik pinga-

sunik (3) sioqqutsisumik ilisimatitsineq taamaallaat pisinnaavoq.   

 

Imm. 4. Taamatut ilisimatitsisoqanngippat nal. akunnerisa suliffior-

piartut saniatigut nal. akunneranik ataatsimik (1) pissarsisitsi-

soqassaaq. Piffissamik suliffissamik allanngortitsisoqassatillugu 

inuit ataasiakkaa piffissap allanngortinneqartup nalaani sulinngin-

nissaminnik kissaataa ataqqineassapput. 

Imm. 5. Qaangiuttoornerit sulisup sulisitsisullu akornanni isumaqa-

tigiinnerisigut sulinngiffeqaataasinnaapput. Qaangiuttoornersias-

saagaluanut taarsiullugu sulinngiffeqarnermi qaangiuttoorutit 50 %-

mik ilallugit qaangiuttoornersiassaagaluanut naapertuuttunik sulin-

ngiffeqaataassapput. 

 

Kapitali 4 

Tunngaviusumik akissarsiat aamma qanoq sivisutigisumik 

sulisimaneq naapertorlugu akissarsiaqarnermi aalajangersakkat 

il.il 

§ 6 

Portørit akissarsiaat 

Portørit qaammammut akissarsiaqartinneqassaput ima: 

Skala-

trin 

Inis-

siffik 

Atorfeqarsimanerup  

sivisussusia 

1. april 

2022 

1. april 

2023 

1. april 

2024 

1. april 

2025 

16 1 Ukiut 1-2 20.021,09 20.367,75 20.714,41 21.061,07 

17 2 Ukiut 3-4 20.205,51 20.552,17 20.898,83 21.245,49 

18 3 Ukiut 5-6 20.395,08 20.741,74 21.088,40 21.435,06 

19 4 Ukiut 7-8 20.520,98 20.867,64 21.214,30 21.560,96 

20 5 Ukiut 9amerlanerillu 20.697,83 21.044,49 21.391,15 21.737,81 

 

§ 7 

Portørredderit akissarsiaat 

Portørredderit qaammammut akissarsiaqartinneqassapput ima:  

Skala-

trin 

Inis-

siffik 

Atorfeqarsimanerup 

sivisussusia 

1. april 

2022 

1. april 

2023 

1. april 

2024 

1. april 

2025 

28 1 Ukiut 1-2 22.428,71 22.775,37 23.122,03 23.468,69 

29 2 Ukiut 3-4 22.683,99 23.030,65 23.377,31 23.723,97 

31 3 Ukiut 5-6 23.215,81 23.562,47 23.909,13 24.255,79 

34 4 Ukiut 7-8 24.069,80 24.416,46 24.763,12 25.109,78 

36 5 Ukiut 9amerlanerillu 24.678,89 25.025,55 25.372,21 25.718,87 

§ 8 

Overportørredderit akissarsiaat 

Overportørredderit qaammammut akissarsiaqartinneqassapput ima: 

 

Skala-

trin 

Inis-

siffik 

Atorfeqarsimanerup 

sivisussusia 

1. april 

2022 

1. april 

2023 

1. april 

2024 

1. april 

2025 

38 1 Ukiut 1-2 25.321,85 25.668,51 26.015,17 26.361,83 

39 2 Ukiut 3-4 25.656,73 26.003,39 26.350,05 26.696,71 

40 3 Ukiut 5-6 26.000,82 26.347,48 26.694,14 27.040,80 

42 4 Ukiut 7-8 26.717,46 27.064,12 27.410,78 27.757,44 

44 5 Ukiut 9amerlanerillu 27.474,28 27.820,94 28.167,60 28.514,26 

 

§ 9 

Ukiut suliffiit malillugit akissarsiat qaffakkiartortarnerat 

Ukiut suliffiit malillugit akissarsiat qaffakkiartortarneri aala-

jangersarneqartassapput piffissaq pineqartup ilinniarsimanini tun-

ngavigalugu suliffigisimasaa aallaavigalugu. 

 

Imm. 2. Ukiut suliffiit malillugit akissarsiat qaffakkiartortar-

nerisa naatsorsorneqarneranni siusinnerpaatut aallaaviusassaaq 

qaammatip ilinniakkamik naammassinniffiup naanera. 

 

Imm. 3. Ukiut suliffiit malillugit akissarsiat qaffakkiartortarne- 

ri tamatigut qaammatinut ilivitsunut akunnaallillugit iluarsineqar-

tassapput ullut 15 taakkunanngaluunniit ikinnerit ilanngunneqartas-

sanatik. 

 

Imm. 4. Qaammammusiallit isumaqatigiissut una naapertorlugu sulisut 

Kalaallit Nunaanni pisortat suliffeqarfiutaanniit toqqaannartumik 

Kalaallit Nunaanni pisortat suliffeqarfiutaannut allamut nuuttut 

suliaminnillu allanngortitsinatik ingerlatsiinnartut ukiut sulif-

fiit malillugit akissarsiat qaffakkiartortarnissaattut katersare-

riikkatik attatiinnassavaat. 

Imm. 5. Isumaqatigiissummi § 4-mi ataasiakkaat taagorneqartut pil-

lugit immikkut inissiinnissaq innersuunneqarpoq. 

 

Imm. 6. Sap.akunnerannut agguaqatigiissillugu nal. akunneri 15-nit 

sinnerlugit suliffiuppata tamakkiisumik akissarsiat qaffakkiartor- 

tarnerinik pissarsisoqassaaq. Sap.akunneranut agguaqatigiissillugu 

nal. akunnerini 15-init ikinnerit suliffiuppata akissarsiat qaffak-

kiartortarnerannik piffissamut suliffimmut naapertuuttunik pissar-

sisoqassaaq. 

 

Imm. 7. Malitarisassanit siuliani taaneqartunit qaffasinnerusumik 

inissiisoqarsinnaavoq immikkorluinnaq pissutissaqartillugu. Tamanna 

illuatungeriit akornanni sumaqatigiissuteqassaaq. 

 

Kapitali 5 

Nalinginnaasumik tapit 

§ 10 

Portørinut tapi 

Portøritut sulisoq iluarsiissutitaqanngitsumik soraarnerussutisia-

qaataanngitsumimillu qaammaammut kr. 546,00 tapisiaqassapput.  

 

§ 11 

Portørredderinut tapi 

Portøredderitut sulisoq iluarsiissutitaqanngitsumik soraarnerussu-

tisiaqaataanngitsumillu qaammaammut kr. 546,00 tapisiaqassapput. 

 

§ 12 

Overportørredderinut tapi 

Overportørredderitut sulisoq iluarsiissutitaqanngitsumik soraarne-

russutisiaqaataanngitsumillu qaammaammut kr. 546,00 tapisiaqassap-

put. 

 

Imm. 2. imm. 1-mut ilanngullugu Overportørredderitut sulisut ilu-

arsiissutitaqanngitsumik soraarnerussutisiaqaataanngitsumillu qaam-

maammut 2.000,00 kr.- inik tapisiaqassapput. 

§ 13 

Persaqqusersornermut tapi 

Sulisoq nalliuttuni sapaatit avataaniittuni sulinngiffeqartussaa-

titaavoq imaluunniit taartisisussaatitaavoq soorlu allatigut suli-

nngiffeqarnikkut.  

 

Imm. 2. Ukiup ferierfissap naannginnerani sulinngiffeqarfissanik 

taarsiisoqanngippat imm. 3 naapertorlugu (sulinngiffik annaasaq) 

aningaasanngorlugu akissarsissutigineqassaaq. Nalliuttuni sulinerit 

akilerneqarnerisa saniatigut sapaatini sulinertut akiliuteqartoqas-

saaq. 

 

Imm. 3. Sulisoq sapaatit akunnerannut ullormik ataatsimik sulin-

ngiffeqartinneqassaaq ullorlu taanna pigaartuuffiussanngilaq. Ulloq 

sulinngiffik suliffissanngortinneqarpat sulinngiffissamik allamik 

taarserneqassaaq ullormi suliffiusariaqartumi nal. akunneri sulif-

figineqartut 33 1/3%-inik ilallugit nal. akunneri ilivitsunngorlugit 

imaluunniit ullormi suliffissanngortinneqartumi nal. akunneri sulif-

fiusut qaangiuttoornersissutigineqassapput - taamaattorli minnerpa-

amik nal. ak. 6-ni sulinertut. 

 

Imm. 4. Sulinngiffiusartut ilaannaasa sapaatikkut pisarneri pissu- 

tigalugit sulisup sapaatip ulluani unnuaanilu nal. akunneri sulif-

figisani tamaasa, nal. akunnerinik marlunnik sulinngiffeqarfissa- 

nik pissarsissutigissavai. 

 

Imm. 5. Taamatut sulinngiffeqarfiusussamut taarsiuullugu nal. akun-

neranut ajunngitsorsiassaqartitsisoqarsinaavoq qaammammut tunnga-

viusumik akissarsiat 1/4%-iannik. Piffissaq tamaat sulisut akissar-

siaasa nikerarfiini inissisimaffik tunngavigalugu 1/4%- iatut (aamma 

suliffiup ilaannaani sulisunut) tamatigut tapisiassaq naatsor-

sorneqartassaaq. Tapisiaq pineqartoq aamma sapaatip ulluani unnuaa-

nilu qaangiuttoornerit tunngavigalugit tunniunneqassaaq. tak. imm. 

3. 

Imm. 6. Arfininngornerni nal. 14.00-imiit nal. 24.00-mut sulinerni 

immikkut tapisiaq nal. akunneranut 23,42 kr.-it akissarsissutigine-

qassapput. 

 

Imm. 7. Nal. 17.00-ip aamma 06.00-ip akornanni peqquneqarluni suli-

sunut nal.akunneranut 20,00 kr.-nit saniatigut tapiliunneqassapput. 

 

§ 14 

Oqalutsinut tapi 

Sulisut sulinerup ilarujussuani oqalutsitut atuuttut illuatungeriit 

isumaqatigiinniareernerisigut oqalutsitut tapisiaqartinneqarsin-

naapput qaammmammut 500,00 kr.-nik. 

 

§ 15 

Atorfimmut immikkut ittumut tapi 

§§ 6, 7 aamma 8-mi akissarsiat taaneqartut nalinginaasumik piuma-

saqaatitarisaannut il.il. ilaanngitsunik suliatigut, allaffissor-

nikkut, pisinnaasariaqartutigut allatigulluunniit imikkut inissi-

simasunik atorfinitsistsisoqartillugu, akissarsianut tapit atugas-

sarititaajunnartullu allat pillugit isumaqatigiissuteqartut akor-

nanni immikkut isumaqatigiissuteqartoqassaaq. 

 

§ 16 

DIH-mi tullersortaanermut tapi 

DIH-mi overportørredderinut tullersortitut atorfimmut iluarsiissu-

titaqanngitsumik aammalu soraarnerussutisiqaataasussaanngitsunik 

tapeqartinneqassaaq qaammammut 2.000,00 kr.-inik.  

 

§ 17 

Immikkut tapit 

Sulisut aalajangersimasunik suliaminnut ataani taaneqartunik su-

liaqartarnerminni iluarsiissutitaqanngitsumik qaammammut 693,00 

kr.-ninik akilerneqartassapput: 

a) nakorsiartarfimmiit napparsimavinniillu eqqagassanik tu-

nillannartortalinnik eqqaasartunut, 

b) toqusut timaannik toqusut inaannut taakkunanngalu assar-

tuisartunut, piareersaasartunut, asattuisartunut atisaler-

suisartunullu,  

c) nalinginnaasumik toqungasut timaannik misissuinermi iki-

uuttartunut, 

d) eqqartuussinermut uppernarsaateqarnissaq siunertaralugu 

toqungasup timaanik misissuinermi ikiuuttartunut, 

e) toqungasut timaannik ammaalluni misissuinernut tamatumalu 

kingornatigut eqqiaasarnernut ikiuutartunut. 

f) toqungasut timaannik immikkut aanaveersarnerinut iki-

uuttartunut. 

 

§ 18 

Tarrarsuinermut tapi 

Portørit tararsuisinnaanermut ilinniartinneqarsimasut/pikkorissar-

simasut, iluarsiissutitaqanngitsumik aammalu soraarnerussutisiaqaa-

taasussaanngitsunik qaammaammut 350,00 kr.-inik tapisiaqartinneqar-

sinnaapput. 

 

§ 19 

Annaassiniarnermi atortussiamik taskimut tapi 

Tapisiaq portørinut, Peqqissaanermik Ilinniarfiup aaqqissugaanik i-

ngerlataanillu qaffariartortitamik inunnik annaasiniaanermi ator-

tussiamik taskimik il.il. atuisinnaanermik ilinniartitaasimasunut, 

ilinniartitaanerullu pingajuannik naammassereernermik kingorna atu-

isinnaanermik sungiusarsimanermik naammassisimanermik uppernarsaam-

mik pissarsisimasunut qaammammoortumik tapimik tunineqarsinnaavoq 

500,- kr.-mik annertussusilimmik. 

 

§ 20 

Ingiallortitut angalanerit 

Nakorsap nalilersuereerluni pisariaqartutut isigalugu innersuus-

sineratigut napparsimasup Kalaallit Nunaannit Kalaallit Nunaanniillu 

angallanneqarnerani isumannaatsumik passunneqarnissaa pissutigalugu 

Portørimit ingiallorneqartariaqarpat, ataani allassimasut naaper-

torlugit akissarsiaqartitsisoqassaaq: 

Imm. 2. Piffissami ullup suliffiusussap suliffigisamit aallarfis-

satut naatsorssuutigineqartumiit napparsimasumik ingialluinerup 

naammassinissaata tungaanut § 21, imm. 2 pigaartuuneq b)-tut ani-

ngaasarsisitsisoqassaaq. 

 

Imm. 3. Piffissaq sulisup napparsimasumik akisussaaffeqarnera imm. 

4 naapertorlugu nal.akunneri aallartinneri tamaasa suliffiorpiar-

tutut naatsorsuunneqassaaq.  

 

Imm. 4. Ulloq unnuarlu pigaartuunermi malittarisassat uku atuup- 

put: Pigaartuunerup nalaani nal. akunnerinut tamanut suliffior-

pianngitsunut kiisalu nal.akunnerinut 8-nut suliffiorpiartunut siul-

lernut § 21, imm. 2-mi b) naapertorlugu pigaartuunersiaqar-

titsisoqassaaq. Nal. akunneri 8 sinnerlugit suliffiorpiartunut § 21 

imm. 1 naapertorlugu qaangiuttoornersisitsisoqarluniluunniit sulin-

ngitsitsisoqassaaq. Ulloq unnuarlu pigaartuuneq sap. akunneranut 

piffissami suliffiusussami § 4, imm. 1-imi aalajangersarneqartumi 

aalajangersarneqartumi ullortut tamakkiisumik suliffittut naatsor-

suunneqassaaq. 

 

Imm. 5. Imm. 3 naapertorlugu suliffiorpiartunut atatillugu sapaatini 

nalliuttunilu sulinermut tapisiaqartitsisoqassaaq, § 13 imm. 4 

malillugu, arfininngornermi sulinermut tapisiaqartitsisoqassalluni, 

kiisalu unnukkorsiornermut unnuarsiornermullu tapisiaqartitsisoqas-

salluni piffissat pineqartut iluanni suliffiorpiarpata. 

 

Imm. 6. Napparsimasunik ingialluilluni angalanerni Namminersorlutik 

Oqartussani kommunenilu tjenestemandinut aalajangersakkat atuuttut 

naapertorlugit ullormusiaqartitsisoqassaaq. Aningaasartuutit nap-

parsimasup angalanermi nerisaqarneranut pisariaqartitat uppernar-

saatillit tamakkiisumik taarsiissutigineqassapput. 

 

Imm. 7. Portørit nalinginnaasumik napparsimmavimmi sulinerminniit 

napparsimasunik ingialluinermut peqquneqartumut/ikaarsaariartumut 

piffissaq napparsimasunik ingialluilerfik piffissatut suliffissatut 

aalajangersarsimasutut aallartiffianit naatsorsuutigineqalissaaq, 

piffissaq pineqartoq ingialluilluni angalanissamit siusinneruppat. 

 

Imm. 8. Ullut sulinngiffissatut pilersaarutigeriikkat ullormi aal-

larfimmi tikiffimmiluunniit pisut sulinngiffissatut annaasatut aki-

lerneqassapput, taamatuttaarlu ullut sulinngiffeqarfissasatut pi-

lersaarutigineqartut ingialluinerup nalaani sulinngiffiunngitsoor-

tut sulinngiffissatut annaasatut akilerneqassapput. 

 

Imm. 9. Napparsimasunik ingialluinermi atuutissapput Namminesorlutik 

Oqartussat ataatsimoorussamik angalanermi sillimmasiissutaat. 

 

§ 21 

Pigaartuuneq 

Sulisoq pigaartooqquneqarsinnaavoq piffissap suliffiup avataani nam-

minerisamik angerlarsimaffimmi suliffigisami imaluunniit ineeqqa-

miittussaalluni.  

 

Imm. 2. Qulaani taaneqartuni pigaartuunerit akunnermut akilerne-

qassapput ima: 

a) Angerlarsimaffimmit pigaartuuneq, akunnermut: 35,00 kr.  

b) Ineeqqamiit pigaartuuneq,akunnermut:  61,00 kr. 

 

Imm. 3. Piffissamut, aggeqquneqarnermit naatsorsorlugu, pigaartuu-

nerup nalaani suliffiorpiartumut, qaangiuttoornersiaqartitsineqas-

saaq imaluunniit sulinngiffeqartitsineqarluni §§ 23 aamma 24 ma-

lillugit, taamaattoq aggeqqusineq ataaseq tamatigut sivikinner-

paamik nal.akunneranik ataatsimik sulinertut naatsorsuullugu. 

Qaangiuttoorneq imaluunniit sulinngiffeqartitsinissaq tunniunneqar-

tassaaq nal. akunnera aallartittoq suliffiorpiartoq tunngavigalugu 

aammalu nal. akunnerani ataatsimi arlaleriarluni aggeqqusinermi nal. 

akunneranut ataasiinnarmut qaangiuttoornersiaqartitsineqartassaaq 

imaluunniit sulinngiffeqartitsineqartassalluni. 

Imm. 4. Ulloq unnuarlu pigaartuunermi malittarisassat imm. 2 ma-

lillugu uku atuupput: Pigaartuunerup nalaani nal. akunnerinut 

tamanut suliffiorpianngitsunut kiisalu nal.akunnerinut arfineq pi-

ngasunut (8) suliffiorpiartunut siullernut imm. 3 naapertorlugu pi-

gaartuuneq b)-tut pigaartuunersiaqartoqassaaq. Nal.akunneri arfineq 

pingasut (8) sinnerlugit suliffiorpiartunut § 23 imm. 1 aamma 2 

naapertorlugu qaangiuttoornersisitsisoqarluniluunniit sulinngitsit-

sisoqassaaq. Ulloq unnuarlu pigaartuuneq sap.akunneranut piffissami 

suliffiusussami § 4 imm. 1-imi aalajangersarneqartumi ullortut ta-

makkiisumik suliffittut naatsorsuunneqassaaq. 

 

Imm. 5. Sulisut pigaartuunngikkaluarlutik nalinginnaasumik piffissap 

suliffiup avataani suliartoqquneqartut akissarsiaqartinneqassapput 

§ 23 imm. 1 aamma 2 malillugit taamaattoq minnerpaamik nal. Akun-

nerinut pingasunut (3). Nal.akunneri pingasut (3) qaangerlugit su-

linermut qaangiuttoornersiaqartitsineqassaaq imaluunniit sulinngin-

nersiaqartitsineqarluni nal. akunnerisa aallartinneri tamaasa tun-

ngavigalugit aamma nal. akunnerisa 3 ingerlanerini arlaleriarluni 

aggeqqusinernut qaangiuttoornersiaqartitsineqassaaq imaluunniit su-

linnginnersiaqartitsineqarluni taamaallaat nal.akunnerinut 3-nut. 

Sulinnginnermi nal.akunneri 4 inorlugit sivisussuseqartussamik ag-

geqqusisoqartillugu akissarsisitsisoqartassaaq sulinngitsitsisoqar-

luniluunniit qulaani allattorneqartut malillugit. Aggeqqusinermi 

nal.akunneri 4-simappata sinnersimallugilluunniit taava sulinngin-

neq peerneqarallartutut naatsorsuunneqassaaq, § 13 imm. 3 aallaavi-

galugu. 

 

Imm. 6. Suliffeqarfimmi pissutsit tunngavigalugit tamanna ajornar-

tinnagu, pinartoqanngitsumik pigaartuuneq aamma sulinnginnermik 

taarteqartinneqarsinnaavoq, taamaalilluni pigaartuuneq a)-tut taa-

neqartoq tunngavigalugu akunnerit 3-t pigaartuunerit tamaasa aammalu 

pigaartunneq b)-tut taaneqartoq tunngavigalugu akunneq 1 minutsillu 

20-it pigaartuunerit tamaasa, akunnermik ataatsimik sulinngiffe-

qartitsisoqartassalluni. 

Imm. 7. Sulisut imm. 1-imi aamma imm. 2-mi pineqartutut pissusilimmik 

pigaartuuffiisa qaammammut nal. akunneri 140 sinnersimappagit, taak-

ku malittaanni nal.akunnerini pigaarfinnut 70-inut immikkut ittumik 

akissarsisitsisoqartassaaq nalinginnaasumik pigaartuunermi akissar-

siap 75%-ianut naapertuuttumik aammalu taakku qaangerlugit pigaar-

tutut sulinermut immikkut ittumik akissarsisitsisoqartassalluni na-

linginnaasumik pigaartuunermi akissarsiap 100%-ianut naapertuuttu-

mik. Ulloq unnuarlu pigaartuunermi nal. akunneri 16-tut naatsor-

sorneqartassapput. 

 

§ 22 

Suliffimmi misiliisunut ilitsersuinermi akissarsiaq 

Qaammammusiaqarlutik sulisut qaninnertut aqutsisorisamit qinnuigi-

neqarlutik ilinniartunik sungiusaatillutik, sungiusaasuunermut ta-

pisiaqartinneqassapput qaammammut 500 kr.-inik. Tapeq sungiusaanerup 

nalaani taamaallaat pissarsiarineqarsinnaavoq. 

 

Imm. 2. Suliffimmi misiliisunut ilitsersuinernerit tamarmik sulif-

fiup nalaani nalinginnaasumik ingerlanneqartut akissarsiamit matus-

suserneqartarput, matumani ilaallutik suliffimmik misiliinerup i-

ngerlanneqarneranut pilersaarusiornerit, piareersaanerit, naammas-

sinninnerit aamma malitseqartitsinerit, kiisalu aammattaaq atorfi-

nitsitaaffimmi suliffimmik misiliinermik ilitsersuisarnermik allaa-

serinninneq qaqugukkulluunnit atuuttoq naapertorlugu. 

 

Kapitali 6 

Qaangiuttoornerit 

§ 23 

Qaangiuttoorneq 

Qaangiuttoorneq sapinngisamik pinngitsoortinniarneqartassaaq. Peq-

quneqarluni nakkutigineqartumillu suliffimmi piffissap nalingin-

naasup avataasigut qaangiuttoornerit akissarsiat tapiusinnaasut i-

lanngullugit akileqartassapput 1:1,5 -mik.  

Imm. 2. Qaangiuttoornerit nalunaaquttap akunnerata qaangiut-

toorfigisap affaanut naatsorsorneqartassapput. Qaangiuttoornersiaq 

naatsorsorneqassaaq ukiumut akissarsianit 1/2080 §§ 6, 7 aamma 8-mi 

akissarsianut aaliangersakkat malillugit.  

 

Imm. 3. Sulisoq qaangiuttooqquneqassappat tamanna ullormi pine-

qartumi ullup suliffiup naanissaa nal. akunnerinik 5-inik sioq-

qullugu ilimasaarutigineqareersimassaaq. 

 

Imm. 4. Ilisimatitsineqanngippat qaangiuttoornerlu nal.akunneri 2- 

t sinnerlugit sivisussuseqarpat nal. akunnerisa qaangiuttoorfiit sa-

niatigut qaangiuttoornersiffissat nal.akunneranik 1-mik ilaneqas-

sapput.  

 

Imm. 5. Qaangiuttoornerit, sivikinnerpaamik nal. akunnerini sisa-

maappata taakku suliffioreersut sanitaigut qaangiuttoornersiamik 

nal. akunnerata ataatsip nalinganik ilaneqassapput.  

 

Imm. 6. Suliffiup nalinginnaasup avataatigut sulisoq suliartoqqu-

neqarpat minnerpaamik nal. akunneri 4-t tunniunneqassapput. 

 

§ 24 

Qaangiuttoornernut taarsiullugu sulinngiffeqarneq 

Qaangiuttoornerit sulisup sulisitsisullu isumaqatigiinne- risigut 

sulinngiffeqaataasinnaapput. Qaangiuttoornersiassaagaluanut taar-

siullugu sulinngiffeqarnermi qaangiuttoornermi akissarsiassat 

1:1,5-imik ilallugit qaangiuttoornersiassaagaluanut naapertuut-

tunik sulinngiffeqaataassapput.  

 

Imm. 2. Qaangiuttoornermut taarsiullugu sulinngiffeqarfissat nalu-

naaquttap akunnerata qaangiuttoorfigisap affaanut naatsorsorne-

qartassapput. Sulinngiffeqarnerup qaqugu pinissaa sulisup sulisi-

tsisullu akornanni suliffik mianeralugu sulisullu kissaatigisai 

naapertorlugit aaqqissuunneqassaaq. 

Kapitel 7 

Atorfeqarnermi atugarisat immikkut ittut 

§ 25 

Atisat isumannaallisaatit il.il. 

Sulisitsisup aaqqatit, kamippaat immikkut sanaat, atisat qaatiguut, 

saaliaqutit gummit il.il. isumannaatsuutitsinissaq pissutigalugu 

atortariaqartut sulisartunut akeqanngitsumik atugassiissutigissa-

vai. 

 

§ 26 

Atorfininnermi soraarnermilu akiliunneqarluni angalasarnerit 

Sulisussarsiorluni allagarsiussinermi ineqartitsisoqarnissaa ilan-

ngunneqarsimappat imaluunniit atorfimmut atatillugu inip/illup na-

jornissaanut pisussaaffeqaraanni Danmarkimi imaluunniit Kalaallit 

Nunaanni najugarisap akornanni pequtit nassiunnerat aamma atorfi-

nitsitaanermut atatillugu. 

 

Imm. 2. Atorfininnermut aamma atorfimmit soraarnermut atatillugu 

akiliunneqarluni angalaneq uku tunngavigalugit ingerlanneqassaaq NAL 

4-1-48 - Aftale om frirejser kapitali I aamma kapitali IV . 

 

Imm. 3. Nuunnermut atatillugu pisattat angallanneqarnerani NAL 4-1-

46 - Aftale om flyttegodtgørelse. 

 

Imm. 4. Soraarnermut atasumik soraarnermi akiliunneqarluni angala-

nissamut pequtillu nutsernissaanut pisinnaatitaaffik atorneqassaaq, 

taamaanngippat tassunga pisinnaatitaaffik atorunnaassaaq. 

 

https://api.greenland.wpress.dk/storage/files/21713914/2493980037/1695855337/%5bDA%5dNAL%204-1-48%20Aftale%20om%20frirejse.pdf
https://api.greenland.wpress.dk/storage/files/21713914/2493980037/1695855337/%5bDA%5dNAL%204-1-48%20Aftale%20om%20frirejse.pdf
https://api.greenland.wpress.dk/storage/files/21713914/2494027623/1695874775/%5bDA%5dNAL%20C-4-1-46%20Aftale%20om%20flyttegodtg%C3%B8relse.pdf
https://api.greenland.wpress.dk/storage/files/21713914/2494027623/1695874775/%5bDA%5dNAL%20C-4-1-46%20Aftale%20om%20flyttegodtg%C3%B8relse.pdf

§ 27 

Nassatat angallannerinut akiliussineq 

Isumaqatigiissutini § 26 naapertorlugu akiliunneqarluni angalanernut 

tunngatillugu nassatassat billetimi allassimasut kisimik nassar-

neqarsinnaapput.   

  

§ 28 

Kalaallit Nunaanni akiliunneqarluni angalanerit 

Nunatsinni namminermi nuunnissaq qinnutigisimagaanni imaluunniit 

peqqussutigineqarsimappat, najugaqarfiup atorfeqarfissallu akornan-

ni angalanermut atatillugu akiliussisoqartarpoq. 

 

§ 29 

Angalanermi sillimmasiineq (angalanermut atatillugu 

ajutooratarsinnaanermut- aamma nassatanik sillimmasiineq) 

Isumaqatigiissummi aalajangersakkat naapertorlugit angalanerni su-

lisoq – ilaqutaanngitsulli – ataatsimoorluni angalanermi sillimma-

siineq pillugu qaqugukkulluunniit atuuttunut aalajangersakkanut i-

laavoq. 

 

§ 30 

Ineqarneq 

Atorfinnik inuttassarsiuussinerni ineqarneq pillugu makku nalunaaru-

tigineqartassapput: 

a) sumiiffimmi malittarisassat sukkulluunniit atuuttut malillu-

git inissaqartitsisoqassasoq, imaluunniit 

b) inissaqartitsisoqanngitsoq, imaluunniit 

c) atorfimmut atatillugu pisussaaffeqartoq suliffimmut atatillu-

gu inigisassaatitaasumik ineqartussaavoq. 

 

Imm. 2. Atorfinitsinneqartup inissiaq innersuunneqartoq najugariu-

manngippagu, inissiamik allamik innersuussisoqarsinnaanngilaq. 

§ 31 

Nassiussanik - aamma pisatanik nutserisartunik sulisitsisup 

qinigaqarsinnaanera 

Isumaqatigiissutini malittarisassat, sulisitsisup nassiussineq pi-

sattanillu nutserisartoqarneq pillugu qinigaqarsinnaanera atuuppat 

taamaallaat atuutissapput. 

 

§ 32 

Atorfimmut atatillugu najugaqarnermi akiliut 

Sulisunut inissianut innersuunneqartunut, Namminersorlutik Oqartus-

sat kommunillu Kalaallit Nunaanni illuutaanni ineqarnermut akiliu-

taasartut pillugit malittarisassat sukkulluunniit atuuttut naaper-

torlugit, ineqarnermut akiliuteqartoqartassaaq. 

 

Imm. 2. Inissiamik innersuunneqarsimasumik sumiginnaasoqarpat at-

tartornermik atorunnaarsitsinermik kinguneqartumik, inissiamik al-

lamik innersuussisoqassanngilaq. 

 

§ 33 

Atorfimmut atatillugu najugaqarnermi akiliutit 

Sulisut sulisunut inissiani najugaqartut ineqarnermut tapinik aki-

liisassapput NAL 5-1-9 - Aftale om tjenesteboliger i Grønland 

naapertorlugit. 

 

Kapitali 8 

Atorfimmut atatillugu angalanermi malittarisassat 

malunnaatilimmik aningaasartuutaanerusut 

§ 34 

Atorfimmut atatillugu angalanermi piffissap angalanerup 

sivisussusianik ilanngussinernut malittarisassat 

Najugarisaq qimallugu sulilluni angalanermi piffissaq angalaffik 

ilanngullugu sulinertut naatsorsuunneqartassaaq. Piffissalli anga-

laffiusup kingunerisaanik ullormi pineqartumi piffissap sulif-

https://api.greenland.wpress.dk/storage/files/21713914/2494033899/1695876026/%5bDA%5dNAL%20C-5-1-9%20Aftale%20om%20tjenesteboliger%20i%20Gr%C3%B8nland.pdf

fiusussap ileqquusumik naammassineqarsimannginneratut isigineqas-

sanngilaq. Ullup suliffiusup avataatigut angalaneq qaangiuttoor-

neruvoq. 

 

Imm. 2. Sulisorli siniffissaqartinneqarpat nal. 22.00-p nal. 08.00-

illu akornanni piffissaq angalaffiusoq/piffissaq suliffiusoq naat-

sorsuunneqassanngilaq. 

 

§ 35 

Sulisilluni angalanermi ulluni sulinngiffeqarnissat pillugit 

malittarisassat 

Sulisilluni angalanermi angerlarsimaffigisap avataani unnuinermi 

atorfinitsinneqarsimasut nalinginnaasumik sulinngiffeqartassapput 

aamma ulluni sulinngiffeqartassapput NAL 4-1-24 - Aftale om 

godtgørelse af merudgifter ved tjenesterejser i Grønland og 

Danmark. 

 

§ 36 

Sulisilluni angalanermi aningaasartuuteqarnerulernermut 

taarsiissuteqarfigineqarnissaq 

Kalaallit Nunaata aamma Danmarkip akornanni sulisilluni angalaner-

ni aningaasartuutaanerusut NAL 4-1-24 – Aftale om godtgørelse af 

merudgifter ved tjenesterejser i Grønland og Danmark. 

 

§ 37 

Ullormusiat 

Nerinernut pisariaqartitanullu annikitsunut il.il. aningaasartuu-

taanerusunut matussutissat ullormusiaqaataassapput. Ullormusias-

sanik naatsorsuinerit akiliinerillu NAL 4-1-24 - Aftale om 

godtgørelse af merudgifter ved tjenesterejser i Grønland og Danmark 

- naapertorlugit pissapput. 

 

https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf

§ 38 

Unnukkut tapi 

Angerlarsimaffigisap avataani unnuinermi aningaasartuutit ilaannik 

ajunngitsorsiassaqartitsinermi unnuinermi tapit tunniunneqassapput. 

Unnuinermi tapinik naatsorsuineq tunniussinerlu NAL 4-1-24 – Aftale 

om godtgørelse af merudgifter ved tjenesterejser i Grønland og 

Danmark - naapertorlugit pissapput. 

 

Kapitali 9 

Sulinngikkallarneq, feeriarneq immikkullu pisussaaffiit 

§ 39 

Sulinngiffeqarsinnaatitaaneq 

NAL 8-1-81 – Aftale om arbejdstid og merarbejde for tjenestemænd 

kapitali III naapertorlugu malittarisassat malillugit sulinngif-

feqarsinnaatitsisoqarlunilu ulluni sulinngiffeqartitsisoqassaaq. 

 

Imm 2. ulluni ataani allassimasuni ullutut nalliuttutut (sapaassuit) 

isigineqassapput, tassani sulisoq qulaani taaneqartutut isumaqati-

giissuteqareernikkut akissarsiaqarluni sulinngiffeqarsinnaatitaal-

luni: 

a) Ilagiit naalagaaffimmit tapersersorneqartut nalliuttui 

b) Juulliaraq, 

c) Ukiutoqaq, 

d) Kalaallit inuiattut ullorsiorfiat 21. juni 

e) Kunngit Pingasut Ulluat (nal. 12.00-ip kingorna) 

f) 1. maj (nal. 12.00-ip kingorna) 

 

§ 40 

Qinikkatut pisortanillu toqqakkut suliassaqartitaaneq 

Sulisut qinikkatut pisortanillu suliassaqartitaanerit pillugit qin-

ikkatut pisortanillu toqqakkatut suliaqarneq pillugu nalunaarut 

sukkulluunniit atuuttoq naapertorlugu sulinngiffeqarsinnaatitaaput. 

https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494014244/1695869575/%5bDA%5dNAL%20C-4-1-24%20Aftale%20om%20godtg%C3%B8relse%20af%20merudgifter%20ved%20tjenesterrejser%20i%20Gr%C3%B8nland%20og%20Danmark.pdf
https://api.greenland.wpress.dk/storage/files/21713914/2494035985/1695876897/%5bDA%5dNAL%20C-8-1-81%20Aftale%20om%20arbejdstid%20og%20%20merarbejdstid%20for%20tjenestem%C3%A6nd.pdf

Imm. 2. Imm. 1 malillugu suliffigisamiit qimagusimaneq piffissami 

nalinginnaasumik suliffiusussaagaluami pisoq sumiginnaanertut isi-

gineqassanngilaq. Suliffimmiit qimagusimanissaq sapinngisamik sioq-

qutsilluarluni sulisitsisumut nalunaarutigineqassaaq. 

 

Imm. 3. Pisortanit suliassaqartitaaffinni allani SIK-p Peqa-

tigiiffiini siulersuisuni imaluunniit SIK-p siulersuisuunerini 

ilaasortat pisortat oqartussaasoqarfiinit piumaffigineqarneq tun-

ngavigalugu ilaasortaaffigineqartut imm. 1-mi 2-milu malitta-

risassat tunngavigineqassapput. 

 

Imm. 4. SIK-p siulersuisuuneri, SIK-p Inuusuttaasa Siulersuisuinut 

ilaasortat, ataatsimeersuarnerni, nakkutilliisoqarfeqarnerani peqa-

taanermut atatillugu SIK-p siulersuisuunerinut aamma SIK-p Inuusut-

taasa siulersuisuinut ilaasortat, aningaasarsiaqarlutik sulinngif-

feqarsinnaatitaapput amerlanerpaamik ukiumut sisamariarlutik. 

 

Imm. 5. SIK-p Peqatigiiffiini siulersuisut, SIK-p siulersuisuunerini 

aamma SIK-p Inuusuttaasa Siulersuisuinut ilaasortat, akissarsiaqa-

ratik sulinngiffeqarnissartik kissaatigippassuk tamanna akuerine-

qartariaqarpoq. Taamatut sulinngiffeqartoqarsinnaavoq ukiut ataasi-

akkaarlugit. 

 

§ 41 

Qanigisat perulunnerat aamma/imaluunnit toqunerat ilisaanerallu 

Qanigisap napparsimarulunnerani aamma/imaluunniit toqunerani ili-

saaneranilu sulisoq qaammatini pingasuni sulereersimaguni aki-

liunneqarluni angalanissamut akissarsiaqarlunilu sulinngiffeqar-

nissamut qinnuteqarsinnaavoq una malillugu NAL 4-1-37 – Aftale om 

frirejse og tjenestefrihed i forbindelse med nærepårørendes alvorlig 

sygdom og/eller død og begravelse. 

 

https://api.greenland.wpress.dk/storage/files/21713914/2494019998/1695871607/%5bDA%5dNAL%20C-4-1-37%20Aftale%20om%20fri%20rejse%20og%20tjenestefrihed%20i%20forbindelse%20med%20n%C3%A6re%20pa%CC%8Ar%C3%B8rendes%20alvorlig%20sygdom%20og%20d%C3%B8dsfald.pdf
https://api.greenland.wpress.dk/storage/files/21713914/2494019998/1695871607/%5bDA%5dNAL%20C-4-1-37%20Aftale%20om%20fri%20rejse%20og%20tjenestefrihed%20i%20forbindelse%20med%20n%C3%A6re%20pa%CC%8Ar%C3%B8rendes%20alvorlig%20sygdom%20og%20d%C3%B8dsfald.pdf
https://api.greenland.wpress.dk/storage/files/21713914/2494019998/1695871607/%5bDA%5dNAL%20C-4-1-37%20Aftale%20om%20fri%20rejse%20og%20tjenestefrihed%20i%20forbindelse%20med%20n%C3%A6re%20pa%CC%8Ar%C3%B8rendes%20alvorlig%20sygdom%20og%20d%C3%B8dsfald.pdf

Imm. 2. Malittarisassani akiliunneqarluni angalanissamut sulinngif-

feqarnermullu qinnuteqaatit tamarmik pineqartup immikkoortortaqar-

fianut tunniunneqassapput tassanilu suliarineqassallutik. 

 

§ 42 

Meerarisap napparsimanerani  

unitsinneqarneranilu sulinngiffeqartarnerit 

Meeqqap napparsimasup paarinissaanut sulisoq akissarsiaqartillugu 

sulinngiffeqartinneqassaaq. 

 

Stk. 2. Akissarsiaqaatigalugu sulinngiffeqassagaanni tullinnguuttut 

makku naammassineqarsimasariaqarput: 

a) Ulloq taanna tassaavoq meeqqap napparsimaffigisaa siulleq 

b) Meeqqap atugai pissutigalugit pisariaqartitsilerneq 

c) Suliffimmi pissutsit tamanna ajornartinngippassuk sulinngif-

feqarneq akuerineqassaaq. 

d) Meeraq angerlarsimappat 

 

Stk. 3. Aaqqissuussineq atornerluinermi sulisunut ataasiakkaanut 

atortussaajunnaarsinneqarsinnaavoq. 

 

Stk. 4. Meerarisap 0-niit 16-inut ukiullip napparsimmavimmut unit-

sinneqarnerani, angerlarsimaffimmi uninngatinneqarnerani aamma/ima-

luunniit illoqarfigisap avataani unitsinneqarnerani qaammatisiu-

tini ullut aqqaneq-marluk tikillugit sulisoq akissarsiaqartillugu 

sulinngiffeqartinneqarsinnaavoq. Illoqarfigisap avataani napparsim-

mavimmut unitsitsisoqassappat akissarsiaqaatigalugu sulinngiffeqar-

nermini sulisoq peqqinnissaqarfiup angalaqataasutut akiligaannik 

meeqqap napparsimmavimmut unitsinneqarnerani angalaqataassaaq. 

Meeqqap napparsimavimmut uninnissaa angajoqqaallu uneqataanissaa i-

ngiallortaanissaalu nakorsamit uppernarsarneqassaaq, napparsimma-

vimmut unitsitsineq illoqarfigisami illoqarfiginngisamiluunniit pi-

nera apeqqutaatinnagu. Immikkut illuinnartumik pissutissaqartillugu 

nakorsamillu uppernarsarneqarpat sulinngiffeqarneq sivitsorneqar-

sinnaavoq ullut tallimat tikillugit. 

§ 43 

Naartuneq, ernineq meeravissiartaarnerlu 

Suliassaqarfimmi inatsisit sukkulluunniit atuuttut naapertorlugit 

sulisoq naartunermi, erninermi meeravissiartaarnermilu sulinngif-

feqartussaatitaavoq. 

 

Imm. 2. Sulisoq naartunermi, erninermi meeravissiartaarnermilu 

Inatsisartut inatsisaat nr. 5, 19. november 2020-meersoq naaper-

torlugu sulinngiffeqarsinnaatitaanermut ullormusiaqarsinnaatitaa-

nermullu pisinnaatitaaffeqaruni sulinnginnissaminut aningaasarsia-

risani aningaasarsiaralugit sulinngiffeqarsinnaavoq. 

 

Takussutissiaq una meeqqamik ataatsimik naartunermi erninermilu a-

kissarsiaqarluni sulinngiffeqarsinnaatitaanernik takutitsisuuvoq 

***: 

 

Anaanaasoq Ataataasoq/anaanaaqataasoq 

Erninissaq sapaatit 

akunnerinik sisamanik 

sioqqullugu (naartunermi 

sulinngiffeqarneq) 

 

Erninerup kingorna sapaatit 

akunneri 15-it (erninermut 

atatillugu sulinngiffeqarneq)  

Erninerup kingorna sapaatit 

akunneri pingasut (ataataasutut 

sulinngiffeqarneq)*  

Angajoqqaatut sapaatit 

akunnerini 21-ni 

sulinngiffeqarneq**  

Angajoqqaatut sapaatit 

akunnerini 21-ni 

sulinngiffeqarneq**  

 

* Ataataasoq meeqqap inunngorneraniit sapaatit akunnerini siullerni 15-

ini ataataasutut sulinngiffeqassaaq meerartaarneq. 

**   Angajoqqaatut sulinngiffeqarneq angajoqqaat akornanni agguarneqar-

sinnaavoq, angajoqqaalli marluullutik ataatsikkoorlutik angajoqqaatut 

sulinngiffeqarsinnaanngillat. 

***  Marlulinermi imaluunniit amerlanerusunik ataatsikkut meerartaarnermi 

anaanaasup sulinngiffeqarfia sapaatit akunnerinit 15-init sapaatit 

akunnerinut 19-inut sivitsorneqassaaq angajoqqaatullu 

sulinngiffeqarneq sapaatit akun-nerinit 21-init 25 -nut 

sivitsorneqarluni. 

§ 44 

Napparsimaneq 

Sulisoq napparsimanini pissutigalugu sulisinnaanngippat, taassuma 

kinguneranik sulinnginneq inatsisinik unioqqutitsinani sulinngin-

nertut isigineqassaaq, sulisoq sulinermini piaaraluni mianersuaal-

liorujussuarluniluunniit napparsimalersimanngippat imaluunniit a-

torfininnermi salloqittaalluni napparsimanini nipangiusimasiman-

ngippagu. 

 

Imm. 2. Sulisoq qaammatini tulleriiginnarni aqqaneq marlunni 

katillugit ullut 120-ini napparsimanermini akissarsiaqarsimappat, 

qaammatip naaneranut, siumut ilisimatitsereerluni soraarsitsisoqar-

sinnaavoq: 

Atorfeqarfimmi 

ataatsimi 
Ukiuni 0 -5  Qaammat ataaseq 

Atorfeqarfimmi 

ataatsimi 
Ukiuni 6 -8  Qaammatit pingasut 

Atorfeqarfimmi 

ataatsimi 
Ukiuni 9 sivisunerusumilu Qaammatit sisamat 

 

Imm. 3. Soraarsitsineq aatsaat atortuutinneqassaaq pineqartoq suli 

napparsimatillugu ullut 120-it qaangiunniariartut soraarsitsiso-

qarsimappat, soraarsitsinerlu atortuuinnassaaq soraarnissamik ili-

simatitsineqareerneratigut pineqartoq suliffimminut uteraluarpal-

luunniit. 

 

Imm. 4. Kisiannili imm. 2-mi aalajangersagaq malillugu atorfeqar-

nermit soraarsitsisoqarsimappat, atorfinitsitseqqittoqartariaqar-

poq inuk pineqartoq sulileqqissinnaalerpat aammalu suliffeqarfimmi 

pineqartumi inuup pineqartup sulinissaa atorfissaqartinneqarpat. 

 

Imm. 5. Napparsimaneq nakorsap uppernarsaaneratigut uppernarsarne-

qarnissaa piumasarineqarsinnaavoq. 

 

Imm. 6. Nakorsat uppernarsaataat imm. 4 malillugu piumasarineqartut 

sulisitsisumit akilerneqassapput. 

§ 45 

Feeriarneq feeriarnersiuteqarnerlu 

Sulisoq ukiumoortumik akissarsiaqaatigalugu feeriartarneq pillugu 

inatsit sukkulluunniit atuuttoq naapertorlugu akissarsiaqaatigalugu 

feeriarsinnaavoq. 

 

Imm. 2. Feeriarneq pillugu Inatsisartut Inatsisaat nr. 10. 12. 

november 2001-meersuni § 2 naapertorlugu malittarisassat immikkut 

ittut ataani allassimapput:  

 

Imm. 3. Inatsisartut Inatsisaat nr. 10. 12. novemberimeersuni § 2 

naapertorlugu sulinngiffeqarusuttut  sulinngiffeqarnermi ajunngit-

sorsiassaat akissarsiat 12,5 %-tut naatsorsorneqassaaq. Feeriarnermi 

ajunngitsorsiat ukiumut aningaasarsianit naatsorsorneqassapput.  

 

Imm. 4. Soraarnermi aningaasarsiat 12,5 %-ii sulinngiffeqarnersiu-

tissatut tunniunneqassapput.  

 

Imm. 5. Sulinngiffeqarnersiassanik pisassanik piumasaqarneq suli-

sitsisumut saqqummiunneqassaaq ukiup sulinngiffeqarfissap qaangi-

unnerani kingusinnerpaamik qaammatit 3 kingorna.  Taamaanngippat a-

ningaasat Sulinngiffeqarnermut Aningaasaateqarfimmut nakkassapput, 

takuuk Sulinngiffeqarnermut Aningaasaateqarfik pillugu isumaqati-

giissummut tapiliussaq. 

 

§ 46 

Atorfimmi qaffasinnerusumi suligallarneq 

Sulisoq isumaqatigiissut manna naapertorlugu qaffasinnerusumi suli-

gallassappat kiisalu minnerpaamik ulluni ataannartuni 15-ini sulip-

pat, piffissami pineqartumi tapisiaqartinneqassaaq.  Tapisiat so-

raarnerussutisiaqaataasinnaanngillat. 

Imm. 2. Tapisiat naatsorsorneqassapput sulisup atorfimmi taartaaf-

fimmini sulinermi nalaani akissarsiat tapisiallu ilanngullugit aamma 

nammineq sulinermi assigiinngissutaat naapertorlugit. 

 

§ 47 

Nipangiussisimasussaatitaaneq 

Sulisoq atorfimminut atatillugu ilisimalikkani pillugit nipangius-

sisimassaaq, isertuussinissarlu pisumi nalinginnaasumik piumasari-

neqarpat imaluunniit sulisitsisumit sulianik suliarinnittarnermut 

inatsimmi nipangiussisimannittussaatitaaqquneqaraanni, takuuk suli-

anik suliarinninnermi inatsimmi nipangiussisussaatitaaneq pillugu 

aalajangersakkat sukkulluunniit atuuttut. 

 

Imm. 2. Nipangiussimannittussaatitaaneq suliunnaarnermi atorunnaar-

tanngilaq. 

  

Kapitali 10 

Akissarsisitsineq 

§ 48 

Aningaasarsiat aningaasarisllu allanngorartut il.il 

tunniunneqartarnerat. 

Akissarsiat tapillu qaammatikkuutaartumik kingumoortumik tunniun-

neqartassapput. Peqatigisaanillu sulisitsisup pineqartup atorfillip 

soraarninngornissamut akilersuutai sulisullu nammineq akilersuutai 

SISA-mut akiliutigissavai, § 49 takuuk.  

  

Imm. 2. Akissarsiat il.il. qaammatit naaneri tamaasa akissarsianut 

kontumut sulisup nunatsinni Danmarkimiluunniit aningaaserivimmut 

toqqartussaatitaaffigisaanut innersuunneqartassapput, NemKonto su-

lisitsisumi nalunaarsorneqareersimanngippat.  

Imm. 3. Tapisiat allanngorartut, soorlu unnuarsiornermut tapisiat, 

qaangiuttoornersiat il.il. amerlassutsit aningaasanik akiliuteqar-

nerup nalaani atuuttut malillugit naatsorsorneqassapput. Piffissaq 

naatsorsuusiorfiusoq aammalu akiliuteqarfissaq suliffeqarfimmi aa-

lajangiiffigineqartassaaq. 

 

§ 49 

Soraarnerussutisiassanut akiliutissat  

taakkulu akilerneqartarneri. 

Isumaqatigiissut malillugu sulisup 18-nik ukioqalereersimasumut so-

raarnerussutisiaqalernissaanut isumaqatigiissummi matumani akissar-

siat paragrafini tunngaviusumik akissarsiat taaneqartut 11,66, %-ii 

sulisitsisup akilertassavai. 

  

Imm. 2. Akiliutigineqartup agguataarlugu pingajorarterutaa sulisumut 

pigitinneqarpoq sulisitsisumullu pingajorarterutaata aappaa pigi-

tinneqarluni. Soraarnerussutisiaqartitsisoqartassaaq soraarnerussu-

tisiaqalernissamut aaqqissuussinermi malittarisassatut aalajanger-

sakkat naapertorlugit. 

 

§ 50 

Toqukkut qimagaanersiutit 

Sulisoq atorfeqarnermi nalaani toqusimappat aappaanut katissiman-

ngikkaluarluguluunniit inooqatigisaanut qitornaanut 18 inorlugit u-

kiulinnut qimagaasunut toqusup pilersugarisimasaanut qimagaanersiu-

tit ataani allassimasut naapertorlugit tunniunneqassapput: 

Atorfeqarfimmi 

ataatsimi. 
Ukioq siulleq Qaammat ataaseq 

Atorfeqarfimmi 

ataatsimi. 
Ukiut marluk Qaammatit marluk 

Atorfeqarfimmi 

ataatsimi. 
Ukiut pingasut Qaammatit pingasut 

§ 51 

Immikkut ittumik akiliutit tunniunneqarneri 

§§ 13, 17, 21, 23 aamma 24-mi taaneqartunik pisoqartillugu tassa 

tapisiaqartitsisoqarsinnaatillugu sulinngitsitsineqarsinnaanerani-

lu,  sulinngitsitsineqaraangat ilanngaassisoqartassaaq nal.akunnera 

ataaseq suliffik naatsorsuutigalugu ukiumut aningaasarsiat 1/2080-

imik agguarnerattut. Aningaasanngorlugu tunniunneqarnerat nal. Akun-

nerisalu sulinngiffiusimasinnaasut ilanngaatigineqarnerat pisassaaq 

aningaasarsiat allagartaani qaammatip taamatut ittumik suliffiup 

sulinngiffiusimasulluunniiit tulliani. 

 

Kapitali 11  

Atorfeqarnerup atorunnaarnera 

§ 52 

Soraarnissamik/soraarsitsinissamik ilimasaarineq il.il. 

Atorfeqarnermi qaammatini pingasuni siullerni siumut nalunaarute-

qarluni soraarsitsinermi uku atuupput:  Sulisitsisoq ullunik arfineq 

pingasunik (8) (ullunik suliffinnik tallimanik) siumut nalunaarute-

qarlutik ullormut sumulluunniit soraarsitsisinnaavoq sulisorlu so-

raarsinnaalluni. 

 

Imm. 2. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisunut sulisitsup tungaanii 

sulisumik imatut siumut ilisimatitsereerluni soraarsitsisoqarsin-

naavoq, misiliutaasumik atorfininneq imaluunniit utaqqiisaagallar-

tumik suliaqarallarneq pineqanngippat: 

a) Atorfininnerup kingorna qaammatini arfinilinni siullerni qaammammik 

ataatsimik ilisimatitsereerluni qaammatip naaneranut 

b) Atorfininnerup kingorna qaammatit arfinillit kingorna qaammatinik 

pingasunik ilisimatitsereerluni qaammatip naaneranut 

c) Taassuma kingorna ukiut atorfeqarnerit pingasukkaarlugit siumut ili-

simatitsereerluni soraarsitsisinnaanerit qaammammik ataatsimik ilane-

qartassapput, kisiannili annerpaamik qaammatini arfinilinni.  

Imm. 3. Qaammatit pingasut sulereernermi sulisup tungaaniit soraar-

niuteqarnissaq tassaavoq: 

a) Qaammat ataaseq sioqqullugu qaammatip naaneranut 

 

Imm. 4. Sulisitsisup sulisullu soraarsitsinissamik soraarnissamillu 

siumut nalunaarutaat allaganngorlugu tunniunneqassaaq. 

 

§ 53 

Isumaqatigiinngissutit kinaassusersiortumillu soraarsitsinerit 

lsumaqatigiinngissutit suliarineqartassapput aaqqiagiinngissutit 

suliarineqartarnissaannik tunngaviusumik isumaqatigiissummi aalia-

ngersakkat naapertorlugit. 

 

Imm. 2. Inunnik ataasiakkaanik soraarsitsisinnaaneq atorneqaraangat 

tamanna kinaassusersiornermik tunngaveqartassanngilaq. Tamanna pil-

lugu apeqqutit aaqqiagiinngissutit suliarineqartarnissaannik tunng-

aviusumik isumaqatigiissummi aalajangersakkat naapertorlugit sulia-

rineqartassapput. 

 

§ 54 

Akissarsiat katiterneri 

Akissarsiat §§ 6, 7 aamma 8-mi imak katitigaapput 1. april 1991-mi 

tunngaviusumik aningaasarsianik aammalu tunngaviusumik aningaasar-

sianut tapiliussamik. Tunngaviusumik akissarsianut tapiliussaq 1. 

april 2000 16,4789%-tiuvoq. Skala-mi akissarsiat iluarsiissutita-

qanngitsumik koruuninngorlugu tapiliussamik qaffaavigineqassapput 

ataanni qaffaatit allassimasut najoqqutaralugit: 

 

1. april 2022 346,66 

1. april 2023 346,66 

1. april 2024 346,66 

1. april 2025 346,66 

Kapitali 12 

Ikaarsaariarnermi malittarisassat aamma isumaqatigiissutip 

piffissaq atuuffissaa 

§ 55 

Ikaarsaariarnermi aaliangersakkat  

Ikaarsaariarnermi aaliangersakkat ataani allassimasut suli atuupput. 

 

Siornatigut § 14 Suliamut aaliangersimasumut tapi 

Sulisunut 2. dec. 2019-mi isumaqatigiissutit ulloq 31. marts 2022 

atorfeqartunut aalajangersakkani taaneqartuni § 14 atuuppoq. Sulisoq 

suliffimmi ataatsimi atorfissaqartinneqarnermini suli sulisitsisumi 

suliguni atuuffimmi pisinnaasanut tapeq tigummiinnassavaa. 

 

Siornatigut § 15 Inunnut ataasiakkaanut tapi 

Sulisut 1. april 2014 ataasiakkaanut tapisiallit namminneq tapi-

siatut suliunnaarnissap tungaanut tapisiariinnassavaat. 

 

Siornatigut § 16 pikkorissutsimut tapi 

Sulisunut 2. dec. 2019-mi isumaqatigiissutit ulloq 31. marts 2022 

atorfeqartunut aalajangersakkani taaneqartuni § 16 atuuppoq. Sulisoq 

suliffimmi ataatsimi atorfissaqartinneqarnermini suli sulisitsisumi 

suliguni atuuffimmi pisinnaasanut tapeq tigummiinnassavaa. 

 

Siornatigut § 31 Sulinngiffeqarnerit immikkut ittut allat 

Sulisut 31. marts 1995 killigalugu isumaqatigiissut 13. juli 1993-

meersoq tunngavigalugu atorfeqartinneqartut, isumaqatigiissummi 

taaneqartumi § 23, imm. 1, "sulinngiffeqarnerit immikkut ittut 

allat"-mi malittarisassaq atuutiinnassaaq. 

 

Siornatigut § 37 Akunnersumusialinnut sulisunut tapi 

Portørit akunnermusiallit isumaqatigiissut 30. september 2001-

meersoq tunngavingalugu atorfinitsinneqartut Naalakkersuisut aamma 

Sulinermik Inuussutissarsiuteqartut kattuffiata akornanni akunner-

musiallit sulianik ilinniagallit ilinniagaqanngittullu pillugit isu-

maqatigiissutaanni  7. juni 1999-meersumi § 18  suliunnaarnissap tu-

ngaanut tapisiariinnassavaat. 

§ 56 

Isumaqatigiissutip piffissaq atuuffia 

Isumaqatigiissut una 1. april 2022-miit atuutilerpoq, aammalu  

illuatungeriinnit tamanit qaammatinik pingasunik sioqqutsilluni 

kaler-reereernikkut marsip 31-annut, taamaattorli siusinnerpaa-mik 

31. marts 2026-imut atorunnaartussangortinneqarsinnaavoq. 

 

Imm. 2. Isumaqatigiissutip atorunnaarnerata kingorna piffissap 

nutaamik isumaqatigiissuteqarfissap tungaanut akissarsiat 31. 

marts 2026-imi atuuttut malillugit akissarsiaqartitsisoqassaaq. 

 

 

 

Nuuk, ulloq   

 

 

 

 

 

Jess G Berthelsen 

SIK 

 

 

 

 

 

 

 

 

 André Guttesen 

Naalakkersuisut 

sinnerlugit 

Matumuuna Portørredere aamma portørit pillugit Naalakkersuisut aamma Sulinermik 

Inuussutissarsiuteqartut Kattuffiata isumaqatigiissutaat  2. december 2019-

meersoq atorunnaarsinneqarpoq.   

 


